
bniah ba la pynlong da ka
Seven Sisters Development
Assistance (SSDA), ka seng
treimon sngewbha kaba don
ha Guwahati. Kane ka jingwad
bniah ka la kynthup ïa 693 tylli
ki longïing ha kylleng ki 14
tylli ki administrative block
ha ki san tylli ki district ha
Assam, ar tylli ha Meghalaya
bad kawei ha Tripura.

Ki nongwan buhai
shnong (88 percent na ki, ki
dei ki shynrang) kham
bunsien ki shaniah ha ki net-
work ba la seng ban ïoh kam
ha kiwei pat ki jylla bad ki
lad kamai kiba duna ha ïing
ka mut ba ka don ka jingtuid
beit jong ki briew kiba wad
kam.

Ïa kine ki network lah
ban ïohi ha ki rukom ïaid, ha
kaba ki nongwan buhai
shnong na North Garo Hills
bunsien ki ju kut noh ha

Nalor ka Shillong, ki lad shna bad tih mawshun ba don ha kylleng ka
Tamil Nadu, katba ar na ki
lai ngut ki nongwan buhai
shnong na Dhalai ha Tripura
ki leit sha Karnataka.

Saw tylli ki jylla jong
ka South India ki pdiang
shiteng na baroh ki nongwan
buhai shnong. Ka Karnataka
ka dei kaba kham pawnam
bha ha kaba 22.7 percent ki
nongwan buhai shnong na
kane ka dong shatei
lammihngi ki leit sha katei
ka jaka, bud sa ka Tamil
Nadu (13.8 percent), Kerala
(10.1 percent) bad ka
Telangana (4.5 percent).

Ka Assam ka dei ka jaka
ba pawnam tam hapoh ka
thain shatei lammihngi, ha
kaba ka jaka pdeng jong ka
thaiñ ka khring ïa 22.3 per-
cent ki nongwan buhai
shnong na ka thaiñ, kiba bun
ki leit sha Guwahati.

Ka Jylla Meghalaya ka

khring 8.7 percent ki
nongwan buhai shnong. La
pyrkhat ba kane ka long
pdeng ha Shillong hynrei ki
lad shna bad tih mawshun ki
don ha kylleng ka jylla na ka
bynta ki nongtrei nabar. Kaba
phylla katto katne ka long ba
ka Delhi ka shim tang 4.5 per-
cent na ki nongwan buhai
shnong na ka thaiñ shatei
lammihngi, la kumno kumno
na ki distrik ba la jurip.

Kumba 62 na ka 100 na
ki nongjurip ki dei na ki
Scheduled Tribe, katba 95 na
ka 100 ki don ki jaka hynrei
ki bym biang ka jingheh ban
kamai jakpoh. Ka jingbym
don kam ha ïing la kdew da
88 percent na ki nongkylli,
katba 91 percent ki la
pynpaw ba ki la shah pynbor
ban leit buhai shnong namar
ka jingduna jaka ne ka
jingdonkam ban siew ïa ki

ram kiba dang sah, kum ka
nuksa.

Watla bun na ki
nongwan buhai shnong ki
ong ba ki mih na ïing na ka
bynta ka jingim kaba kham
bha (40 percent), ki kam kiba
kham bha (36 percent) bad/
lane ka jingsiew kaba kham
heh (26 percent), ka jingïoh
kaba shisha kam da long kaba
heh namar kiba bun ki shim
ïa ki kam bym don jingtbit
kiba duna ka jingsiew.

Ka tulop kaba pdeng
shibnai ka long T.15,000, ha
kaba kiba bun (86.5 percent)
ki shim tang hapoh T.20,000
shibnai. Ka jinglut kaba
pdeng ka long T. 7,000 na ka
bynta ka bam, ka koit ka
khiah bad ka jingpule, kaba
sah tang khyndiat eh ban
phah sha ïing, watla 92 per-
cent na ki longïing kiba wan
buhai shnong ki ïoh ïa ka pisa

ba la phah.
Kiba bun ki nongtrei ki

dei ki samla, ha kaba 60 per-
cent ki dei kiba dang 30 snem
shaneng. Hynriewphew per-
cent na ki ki shem kam
lyngba ki bahaïing hasem ne
ki paralok, ha kaba tang 6
percent ki apply beit sha u
nongpynïaid kam.

Ka jingwad bniah ka la
ai jingmut ruh ba lada don ki
lad ki lynti kiba kham bha
ha la iing, kham bun na kito
kiba la wad bniah kin kham
kwah ban sah ha la ki shnong
bad ki sor ban ia kaba leit sah
sha kiwei pat ki jaka. Kumba
88 percent ki la ong ba kin
jin da la sah lada don ki lad
ban kamai jakpoh ha ïing,
kaba pyni ba, na ka bynta
kiba bun, ka jingleit sha
kawei pat ka jylla ka kham
long ka jingdonkam ban ïa ka
jingjied shimet.

Haba pynbna ïa kane, u
President ka Synjuk u Babu
Boswell Pala u la ong ba ïa
kane ka rai ki la shim ha ka
jingïalang jong ka seng kaba
la long ha ka 07 tarik
Naiwieng.

Shuh shuh haba kren
bad ki lad pathai khubor u
President u la ong ba ki la
khot ïa kane ka jingïakhih
namar ka jingshim por palat
ban pynbeit ïa kine ki jingeh
bad ki jingdawa kiba ki la
ktah la slem bha ïa ki
nonghikai Deficit.

“Ki  mat jingdawa
jongngi ki la shu sahteng
khlem pynbeit,” u la ong da
kaba bynrap ba kam shym la
don satia ka jingpyntreikam
ïa ka Centralised Provident
Fund, NPS, ka jingbym
pyntreikam ïa ka Scheme
2023, ka jingpynduh noh ïa
ka Scheme 2026, ka jingbym
pyntreikam ïa ka jingnoh

Naduh 11tarik  mynta u bnai rai ki nonghikai
synñiang CPF kaba 10
percent na ka tulop jong ngi,
bad ka MACPS ruh ka dei
kawei pat ka mat jingeh.”

U Babu Pala u la pynpaw
ruh ïa ka jingsngewkhia
halor ka jingkynnoh ba ka
sorkar ka pyrshang ban
pynrung ïa ka Special
Provident Fund (SPF) sha ki
deficit post bad ban pynkylla
ïa ki deficit post sha ki
composite grant post.

“Kawei pat kaba
pynkhuslai shisha ka long ba
don ki skul kiba khlem
pynbna paidbah ïa ki deficit
post,” u la ong.

Haba kren halor ka
tulop, u President u la ong ba
ki nonghikai kim pat ïoh satia
kano-kano ka jingtip, watla
mynta ka la poi  sha ka 9 tarik
Naiwieng.

“Wat ïa ka tulop jong ngi
ruh, mynta ka sngi ka dei ka
09 tarik Naiwieng, hynrei

ngim pat ïohsngew ei-ei. Ym
don khubor satia shaphang
ka tulop jong ngi, bad mynta
ka la long kum ka
jingïalehkai,” u la ong.

U la ong ba ka Tnad Pule
Puthi, lyngba ka shithi kaba 08
tarik Risaw, 2026, ka la kular ba
ïa ka jingpynkiew ïa ka DA sha
ka 51 percent bad 53 percent,
ryngkat bad ki jingsiew ba
dang sah, yn pyllait shwa ban
sdang ki shuti Puja.

“Ki shuti Puja ki la kut,
hynrei ngim pat ïoh ïa kitei,”
u la ong. “Ha ka 01 tarik
Naiwieng, ki ophisar jong ka
Tnad Pule Puthi ki la leh
kumba kim tip shuh kaei
kaba dei ban leh halor ka
jingpynkiew DA.”

U President u la kynnoh
ïa ka sorkar ba ka
pyndonkam ïa ka jingïakren
kum ka daw ban pynslem ïa
ka jingai ïa ki hok jong ki
nonghikai.

bynta kaba kongsan bha ban pynbeit ïa ki jingeh da ka jingkyrshan kaba radbah jong ki
MLA ka BJP. U Rikman Momin u la ai burom ruh ïa ki 8 ngut ki MLA kiba dang shu wan rung
thymmai namar ba ki la rung sha ka BJP da ka jingthmu kaba shai ban pynbeit ïa ki phra
tylli ki mat ba kongsan.

"Kane ka paw shai namar ngi lah ban ïohi kumno kiei kiei ki ïaid stet hadien ba ki la
ïasoh bad ka seng. Ngi lah ban ïohi shai haduh katno ka sengkmie ka shim ïa ngi hadien ba
ki jingkheiñ ki la nang kiew. Ïa ka jingktah kaba bha ruh lah ban ïohi hadien ba ka komiti
dewïong bad ka komiti JPC ki la wan sha Shillong hadien ka jingkiew jong dkhot ka BJP ha
ka jylla. Ngin pynthikna ba ka jingsngewtynnat jong ki tnat treikam Khristan ha ka jylla
kan long kaba khlaiñ bad kaba dei hok. Ngin sa ïakynduh ïa u chairman ka JPC ha Delhi bad
pyntip ïa u ïa ka jinglong jong ka party jylla jong ngi bad ai jingmut ïa ka lad kaba biang tam
ban pynbeit ïa ki jingeh. Ïa ka jingeh ym lah ban pynbeit khlem ka jingïarap jong ka seng
jylla. Ki briew ki dei ban sngewthuh ba lada ngi kwah ba kin kham bun ki mat kin pynbeit
bad ka roi ka par kan stet, ki paidbah ki hap ban ai ïa ka BJP ïa ka jingbun paid kaba shai ha
ka ïing dorbar bad nangta kin sa ïohi ïa ka jingkylla kaba bha kaba ka wanrah ïa ka jylla bad
ki paidbah jong ka," ong u Rikman Momin State President,  BJP Meghalaya Pradesh.

Ïa ka rai ba khatduh ngin sa shim hadien ka jingïalang

Ha kane ka jingleit jurip
ka KSU ka la lap ba don ki
longïing kiba khlem bat ïa ki
hukum bad ki kyndon kumta
ka la ïakren bad ki ba kin ai
ka jingïatreilang bad ki bor
district bad bor jong ka aiñ
bad la ïohi ba kitei ki longïing
ki la kohnguh bad sngap ïa ki
jingkyntu na ka KSU bad ki
bor pahara kiba la synranlang.

Ka Seng ka pynkynmaw
ba katkum ka Notice ba la
pynmih da ka District Admin-
istration lyngba u Magistrate,
ka por ba la buh ban thang
bom ka long tang naduh ka
por 8 baje haduh 10 baje
mynmiet.

Ha kaba ïadei bad kane,

Ba lah palat ïa ka por ba la buh, pynsangeh noh
ka KSU Mawprem Circle ka
pynshai ba kane ka sienjam
kam dei satia ban khanglad
ïa ki paidbah ban rakhe,
hynrei ka long ban pynthikna
ba baroh ki paidbah kin
burom bad bud ryntih ïa ki
kyndon bad ki aiñ kiba la buh
da ki bor ba dei khmih.

Ha kane ka miet ka Seng
ka la pynsngewthuh ïa ki ba
kane ka jingrakhe kam dei
ban long ka daw jong ka
jingeh bad jingktah ïa kiwei
pat, khamtam eh ïa ki para
marjan. Ka la kyntu ruh ïa
baroh ki ban long kiba don ka
jingkitkhlieh, ban burom ïa ka
aiñ bad ban pyrkhat lem ïa
ka jingshong suk bad

jingshngaiñ jong baroh.
Shuh shuh halor kane na

ka liang ka seng ka la buh ruh
ka jingkyrpad ïa ki paidbah
ban long kiba kloi ban
ïatreilang bad ka seng na ka
bynta ka jingbha jingmiat
lang jong baroh khamtam na
ka bynta jong kito ki samla
pule kiba dang pynkhreh
mynta ïa ki eksam phainal
jong ki skul bapher bapher
naba kane ka jingpynbthei
bom kaba la pynsawa palat ïa
ka por ka ktah ïa ka pule puthi
ruh jong ki, ong ka kyrwoh ba
la phah da u Stefford
Kharjahrin, Environment
Secretary, KSU - Mawprem
Circle.

Katkum ka kyrwoh
khubor ka seng ka pynpaw
ba ka jingleit jong ki
Nongïalam ka Seng ha ka 7
tarik u Naiwieng sha ka
shnong Daistong bad
Shnongrim ka long shi bynta
ban ïakynduh bad ïasyllok
bad ki nongshong shnong
jong katei ka thaiñ, khamtam
halor ka jingthmu jong ka
Shree Cement ban pynïeng
ïa ka karkhana shna dewbilat
(Cement Plant) ha Daistong.

La iathuh ba ha katei ka
jingleit, ki Nongïalam ki la
ïoh ban ïa kynduh bad ki
nongïalam jong kine ki ar
tylli ki shnong ban ïakren
halor ki jingeh bad ki
jingsngewkhia jong ki
nongshong shnong kiba ïadei
bad ka jingthmu jong ka
Shree Cement, kumjuh ruh
halor kiwei pat ki mat kiba
ktah ïa ka bha ka miat jong
ki shnong.

Ka nongrim jong ka Seng
ha kane ka jingleit ka long
ban ïasyllok, ai jingkyrshan
bad pynshlur ïa ki paradoh
parasnam ba kin ïaineh ha ka
jingïakhun jong ki pyrshah
ïa ka jingwan jong ka Shree
Cement ha katei ka thaiñ,
katba ka jingtohkit jong ka
Fact Finding Committee ka
dang ïaid shakhmat.

La ong ba ha kane ka
jingleit, ka Seng ka long ban

K. Sangma ha kaba ïadei bad
ka jaka ring um ha u Lum
Shyllong.

Ha katei ka shithi, ka la
pyntip ba ka kane ka
Lympung Ki Seng Kynthei,
kawei ka kynhun kaba
pynïaid bad pynsnoh ïa ki
seng kynthei bapher bapher
ha Shillong, ka la ïohpdiang
ïa ka shithi kaba ha ka 1 tarik
Naiwieng 2026 na ka Joint
Action Committee (JAC) kaba
pyrshah ïa ka Shillong Rope-

Da ka ejahar ujor ka KSU halor ka jingjia ha Daistong kynnoh bymdon

Banjur ban ïakren bad ka JAC ha kaba ïadei bad ka Ropeway ba kynnoh ktah ïa
way Project bad na ka bynta
ka jingïada iaki jaka ring um,
ki tyllong um ha U Lum
Shyllong.

Ka Lympung ka la ong ba
kum ki kmie, ki don ka
jingsngewkhia kaba jylliew ba
kane ka projek kan ktah ïa ki
tyllong um bad ïa ka mariang.
Ka la ong ba ka seng jong ki ka
ïeng halor ka nongrim ban ïada
ïa ka mariang bad ban pyrshah
ïa ka jingjot jong ka. Ki sngew
ba kino kino ki projek lane ki

jingkyntiew pynroi ki ban
ktah ïa ka mariang kim dei ban
treikam satia ha kino kino ki
rukom.

Halor katei ka shithi, ki
kyrpad ban ban ïakren bad
ki dkhot jong ka JAC, namar
ki jingeh ki lah ban jem tang
lyngba ka jingïakren. Ki
sngewkhia palat ban ynda
ïohi ba ka jingpyrshah ka nang
kham khraw bad nang khlaiñ.

Ka sorkar ka lah ban
pynlong ne thaw ïa kawei ka

komiti da ki riew shemphang
na ki tnad sorkar bapher
bapher kiba ïadei bad ki katto
katne ki briew kiba don ka
jingtip kaba bha na ka imlang
sahlang. Kane ka komiti ka
lah ban ai jingmut, ki nia bad
ki jingtyrwa ki ban tei na ka
bynta ki lad ki lynti bapher
bapher.

"Kumta kane ka Seng ka
kyrpad biang sa shisien ban
ñiewburom ïa ka jingsngew
bad ka sur jong ki paidbah bad

ba hapoh ka jingpynïaid bad
ka jingïalam kaba shitrhem
jong kane ka sorkar, ki
kyrmen bad khmih lynti ïa ka
jingpyrkhat ba bha jong ka ïa
ki jingtyrwa kiba rit jong ki,"
ong ka shithi na ki nongïalam
kane ka Lympung bad la
bynrap ruh da kaba ïathuh ba
kane ka shithi, la phah lang
sha u Myntri ka Kam
Jngohkai pyrthei, ka sorkar
Meghalaya, u Bah Paul
Lyngdoh.

sakhi ïa ki kam bad ki
jingïaid jong ka ha Daistong.
Ka Seng ka la pynlong ruh ïa
ka jingïalang kaba lyngkot
ban ïa phylliew jingmut bad
ban ïakren halor kiba bun ki
mat kiba ïadei bad ka
jinglong jingman jong katei
ka thaiñ. Ha katei ka
jingïalang, la sakhi ïa ka
jingwan shim bynta jong ki
riew rangbah, ki longkmie
bad ki samla jong ka shnong.

La iathuh ruh ba hadien
ba la pynkut ïa ka jingïalang,
ka Seng, ryngkat bad ki
nongïalam shnong, ka la leit
ban jurip ïa ka jaka ba la
thmu ban pynïeng ïa ka Ce-
ment Plant, khnang ban tip
ïa ka jinglong jingman jong
katei ka jaka bad ban lap la
ki don ne em ki kam
pynkhreh kiba dang ïaid ha
katei ka jaka, katba ka Fact
Finding Committee ka dang

pynlong ïa ka jingtohkit.
Hynrei,  la ong ha ka por

ba ka Seng bad ki nongshong
shnong ki dang leit jurip,
kynsan kynsan la mih kumba
6 haduh 10 ngut ki briew kiba
la kah durkhmat bad
pyrshang ban khanglad ïa ka
Seng bad ki nongshong
shnong ban ïaid lynti. La
kynnoh ba kine ki briew ki
la sei ruh ïa ki tiar
pynmynsaw, kynthup ïa ki
wait ki dieng bad ki jri bad
ki la pyrshang ruh ban
thombor ïa uwei na ki dkhot
jong ka Seng.

Shuh shuh ka kyrwoh ka
ong ba ha katei ka por, ka
Seng ka la hap ban ïada
ïalade, katba ki nongïalam
jong ka, ki dang pyrshang
ban pynjem ïa ka
jingïakynad. Kane ka jingjia
ka la kylla long ka jingïapyni
bor kaba la paw ruh ha ki lad

pathai khubor. Hadien kata,
kine ki briew ki la mih noh
na katei ka jaka bad leit sha
ka jaka ba don ki pulit.

La ong ba kum ka seng
ki sngewkhia ba hadien katei
ka jingjia, haba ki nongïalam
jong ka Seng ki la leit ban
pyntip sha ki pulit kiba don
ha katei ka thaiñ, kim shym
la shim ïa ki sienjam kiba
donkam ban kem ïa kiba ki
donkti, watla ka Seng ka la
pan jingïarap. Hynrei ki Pulit
ki la ailad ïa kitei ki briew
ban mih noh na katei ka jaka.

“Ka jingbym shimkhia
jong ki pulit ka la pynlong ïa
u General Secretary jong ka
Seng ban phone ruh ïa u SP
ban pyntip halor katei ka
jingjia. Hynrei, wat hadien
kane, kam shym la don kano
kano ka sienjam kaba seisoh
ban shimkhia ïa katei ka ka,”
ong ka kyrwoh na ka Seng.

Shuh shuh la ong ba
kaba pynlyngngoh bad
sngewkhia shuh shuh ïa ka
Seng ka long ba hadien katei
ka jingjia, ki la don ki briew
kiba la kah durkhmat, kiba
la sei ïa ki tiar pynmynsaw
bad pyrshang ban khanglad
ïa ka lynti, hynrei kynnoh pat
ba ki la shah shoh.

“Ka Seng ka pynpaw ba
ka don ka jingïapher kaba
shai hapdeng ka jingshisha
bad ka jingpyrshang ban

pynkylla ïa ka jingshisha. Ki
dur khih (videos) kiba la paw
ha ki lad pathai khubor ki
dei ki sakhi kiba donkam ban
peit bniah khnang ban lap ïa
ka jingshisha halor katei ka
jingjia” ong ka kyrwoh.

Ka Seng ka sngewkhia
ba kum kine ki jingjia ki lah
ban dei ka jingpyrshang jong
katto katne ngut ki briew
kiba ïadei bad ki
nongkyrshan ne ki agent jong
ka Shree Cement ban pynmih
ïa ka jingïakynad bad ban
kynshoit ïa ka Seng.
Namarkata, ka Seng ka dawa
ïa ki bor ba dei khmih ba kin
tohkit bniah ïa katei ka jingjia
bad ban pynlong ïa ka
jingbishar kaba hok, khlem
da shah liang.

 Ka la ong ruh ba ka Seng
kan ïaineh ha ka jingïeng
ryngkat bad ki nongshong
shnong jong Daistong,
Shnongrim bad baroh ki
shnong kiba don bynta ha
kane ka kam. "Ngi ngeit
skhem ba ka rai halor ka lawei
jong ki shnong ka dei ban mih
na ka jingsngew bad ka mon
jong ki nongshong shnong hi,
ym ban shah pynbor ne shah
pyndik ha kano kano ka
rukom," ong ka kyrwoh na u
samla Shining Kharbihkhiew,
Environment Secretary Khasi
Students' Union, Central Ex-
ecutive Council.

Ngi shah pyndik ha ka ïaknieh shuki saiñ pyrthei

Ka NPP kan hap ban thwet ïa ki nongïalam ba la donlypa
namar ba kim lah ban pynmih ïa kiba thymmai: Congress
Shillong, Naiwieng 09:Ka
National People's Party (NPP)
kaba synshar ha ka sorkar ka
hap ban wad ïa ki politishian
na kiwei pat ki party namar
ba kam lah ban pynwandur
ïa ki sap ba thymmai, ong u
Secretary jong ka Meghalaya
Pradesh Congress Committee
u Manuel Badwar.

"Ka Congress ka ju long
ka seng kaba tei ïa ki
nongïalam bad pynbha ïa ki,"
ong u Badwar bad bynrap ba
ka Congress ha ka jylla ka tei
pat ïalade naduh tynrai.

U la ong ba ka seng ka la
shna thymmai ïa ki block bad
ki district unit ha man la ki
kyrdan, ha kaba ki nongtrei
mynta ki don ha ki 60 haduh
70 tylli ki jaka thep vote ha
man ki konstitwensi. Ka
jingbun ki samla kiba hapoh
35 snem, kynthup ïa ki samla
pule, ki ïashim bynta ha ka
jingbun briew, la pynskhem

u Badwar.
Kat kum ka jingong jong

u, ka Jylla Meghalaya ka
ïakynduh ïa ka jingeh ha ka
saiñpyrthei namar kiba bun
ki MLA ki dei ki nongshim
kabu bad ka NPP watla ka la
synshar 8 snem hynrei kam
shym la lah ban pynmih ïa ka
pateng kaba ar jong ki
nongmihkhmat.

"Kin hap ban thwet ïa ki
nongïalam kiba la don lypa
namar ba kim lah ban pynmih
ïa kiba thymmai", la ong u
Badwar.

Ka Congress ka la long
ka nongshah pyndik ha ki
jingïaknieh shuki saiñ
pyrthei, ha kaba ka jingkhlaiñ
jong ka ha ka ïing dorbar
Meghalaya ka la hiar sha ka
zero hadien ba saw ngut ki
MLA kiba shong ki la iehnoh
ban ïasoh bad ka NPP naduh
u snem 2023. Wat ha ka ïing
dorbar kaba la dep, ka la sakhi

ïa ka jingphetwir paidbah
kaba la pynlong ïa ka ban shah
pynduh jait ha ka ïing dorbar.

Hynrei dang shen, ka
seng ka la sakhi ïa kajuh ka
jingjia ïa ka United Demo-
cratic Party (UDP), kaba la
pynduna na ka jingkhlaiñ
jong ki MLA kaba 12 ngut sha
ka tang uwei hadien ba ki la
phet noh sha ka Bharatiya
Janata Party (BJP) bad ka NPP.
Ka la don ka jingsngew
lyngngoh ha kane namar ba u
nongthaw aiñ jong ka UDP uba
dang sah marwei u dei u Bah
Metbah Lyngdoh, uba kum u
Lamphang haduh u snem
2023, u la pdiang ïa ka jinglong
aiñ jong ka jingphet seng jong
ki MLA Congress kiba la dep.
Halor ka elekshon jylla ban
wan, u Bah Badwar u la kyntait
ïa kano kano ka jingïateh lok
bad ka UDP, kaba ha ka taïew
ba la dep ka la rai ban shong
ha ka liangpyrshah, da kaba

ong ba ki ar tylli ki seng ki
don ïa ka jingmut jingpyrkhat
kaba ïapher bad ka UDP ka
duna ka jingjylliew.

"Ngi thikna ba ngim don
ha ka jingïakren, bad ngim
thmu ban don kano kano ka
jingïakren bad ki," u la ong.

Halor ka elekshon
shiteng samoi ka Lok Sabha
ban wan na ka bynta ka shuki
ha Shillong, u Bah Badwar u
la ong ba ka Congress ka don
bha ha ka jingïakhun watla la
kren ba ïa ka jingïakhun jong
ka NPP pyrshah ïa ka Voice
of the People Party (VPP).

Ka Congress kaba sei ïa
u MP barim u Bah Vincent
Pala, ka pynlong ïa ki
jingïalang rit haduh hynriew
haduh phra tylli man ka sngi
ha kylleng ka konstitwensi,
kaba poi sha ka 300 haduh 400
ngut ki briew ha ka shisngi ha
ki shnong ki thaw. U Bah Pala
u la duh ïa ka shuki ha u snem

2024 ha u (L) Dr. Ricky AJ
Syngkon jong ka VPP.

"Ka Congress kan sa don
thikna ha ka dur. Ka bhah vote
jong ngi kan sa nang kiew
thikna," la ong u Badwar bad
bynrap ba ka seng ka khmih
lynti sa saw haduh hynriew
taïew ban dang ïoh ka lad ban
ïalap elekshon.

Ka la ong, "Ngi la rai ba
ngin ym pynsangeh ïa kane
ka jingïakhih. Ngin sah
hangne tad haduh ba ka
sorkar kan pyndam noh ïa ka
projek ropeway lane
pynkynriah ïa ka shawei."
Ka la bynrap ba haduh mynta
ka sorkar kam pat jubab satia
halor ka jingdawa jong ki.

Kynjoh sha ka
sngi kaba saw ka

jingïakhih

Ïakynduh ka JSM ïa u DC ban dawa maramot mardor ïa
ka surok Jowai Bypass bad Amlarem-Padu

Da 6th Maitshaphrang Academic Award, yn  pynkup burom ka
KSU War Jaiñtia Circle ïa ki samla pule ka thaiñ

Khliehriat naiwieng 09: Ka
Jaiñtia Students’ Movement
(JSM), Western Region, ka la
leit ban aiti da ka dorkhas
lyngba u Deputy Commis-
sioner, West Jaintia Hills Dis-
trict, sha ka Tnad ba dei khmih
ban dawa ban maramot
mardor ïa ka surok Jowai By-
pass Road (Mukhla-
Mihmyntdu) bad ka surok
Amlarem–Padu.

Ka seng lyngba u
kyrwoh ka pynpaw ka
jingsngewkhia kaba jur halor
ka jingsniew jong kine ki
surok kaba la dap satang da
ki thliew ki syar bad ki bynta
ka surok Jowai Bypass kiba
la julor bad kiba buh jingma
ïa ka jingshngaiñ jong ki
nongleit nongwan, ki
khynnah pule, ki nongñiah
kali bad kiwei pat kiba
pyndonkam ïa kane ka surok.

Ha kane ka
jingïakynduh  u DC u la kular
ba na ka liang ki bor district
kin pyrshang katba lah ban
pynthikna ban pynbha ïa ki
bynta jong kane ka surok
khnang ban pynsuk ïa ka leit
ka wan jong ki paidbah.

Ka memorandum ka
kdew ruh ïa ka hukum ba la
pynmih ha ka 3 tarik Lber 2023
da ka Ïingbishar ba donburom
jong ka Meghalaya High Court
ha ka mukotduma Kynjaimon

Amse v. National Highways
Authority of India & Others,
PIL No. 11 of 2022, kaba ïadei
bad ka jinglong jingman jong
ka Jowai Bypass kaba 7.997 km.

Ka seng ka ai khublei ïa
ka jingkular ba la ai da une u
heh ka District bad ka khmih
lynti ba ki bor ba dei khmih
kin shimkhia ban pynkloi ïa
kane ka jingmaramot khlem
da pynslem na ka bynta ka
jingshngaiñ bad ka
jingmyntoi jong ki paidbah.

Jowai,  Naiwieng 09: Ka
Khasi Students’ Union (KSU)
War Jaiñtia Circle sa shisien
kan pynlong ïa ka 6th
Maitshaphrang Academic
Award 2026 ban pynkup
burom ïa ki samla pule jong
ka thaiñ War Jaiñtia kiba hap
hapoh ka Amlarem Sub-Divi-
sion bad kiba la pass bha haka
examine SSLC, HSSLC,
CBSE, Graduate bad Post
Graduate.

Ka jingthmu jong ka seng
ban pynlong ïa kane ka
jingpynkup burom ka long
kum shibynta ban ai

mynsiem bad pynshlur ïa ki
khun samla jong ka thaiñ ha
kaba kin nangtrei shitom bad
minot thop ban ïoh kheit ïa u
soh bathiang jong ka jingjop.

Ïa ka tarik ban pynkup
burom kan long haka 29th De-
cember 2026, jaka ha
Amlarem West Jaiñtia Hills
District, ka tarik ba khadduh
ban pdiang ïa ki marksheet
haka 7th December 2026.

Yn pdiang 80% shaneng
ïa kiba pass naduh SSLC,
HSSLC bad CBSE, katba ïa ki
Graduate bad Post Graduate
70% shaneng.

Kumta ka seng ka khot bad
wer ïa ki khun samla jong ka
thaiñ ba kin sngewbha ban
pynpoi ïa ki marksheet jong
ki ha ka por kaba biang ha
kine ki numbers harum bad
phone ruh lada donkam ïa ki
jingbatai kiba bniah.

Ïa ki jingtip ba
khambniah phone ha kine ki
No: 60092 42315, 70058 53349,
70059 62523, 87309 59245.
Kane ka long katkum ka
kyrwoh ba la phah da i samla
Ladaplin P Hayong, Educa-
tion Secretary KSU War
Jaiñtia Circle.Ki nongïalam KSU ba dang ujor ejahar.


